Nafarroako Parlamentuko Mahaiak, 2011ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, zeinaren bidez jakin nahi baita Landa Garapen, Industria, Enplegu eta Ingurumeneko Departamentuak zenbat izanen duen gastatuta bestelako enpresa pribatuentzako transferentzia arruntetan abenduaren 31n.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 26an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Manu Ayerdi Olaizolak, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, kasuko departamentuak idatziz erantzun diezaion:

Berrikuntza, Enpresa eta Enpleguko aurrekontu-gastuen bilakaerari buruzko galdera idatzia.

Berrikuntza, Enpresa eta Enplegu Departamentuak 49.073.666 euro zeuzkan aurreikusita, transferentzia arruntetako gastuetarako. 2011ko bigarren hiruhilekoaren jarraipenean ikus daitekeenez, ordea, ekainaren 30ean 14.553.897 euro xedatu ziren soilik, eta 5.671.015 errealizatu. Zein da abenduaren 31rako aurreikuspen gaurkotuena? Zergatik?

Iruñean, 2011ko irailaren 19an

Foru parlamentaria: Manu Ayerdi Olaizola

